
	Քննության առնելով ՌԱԶՄԱԿԱՆ «Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)` հայտնում ենք հետևյալը.
	
	

	
	
	Նախագծով առաջարկվում է 2020 թվականի սեպտեմբերի 27-ին Արցախի Հանրապետության դեմ սկսված պատերազմական գործողությունների հետևանքով Ադրբեջանի Հանրապետության վերահսկողության տակ անցած տարածքներում հաշվառված քաղաքացիներին աջակցության տրամադրման նպատակով հատկացնել 9.9 մլրդ դրամ (շուրջ 33000 շահառուի համար), որի ֆինանսավորման աղբյուրը դիտարկվում է «Այլ եկամուտների» ավելացումը, որպես տեխնիկական լուծում, պետական բյուջեի տարեկան կատարողական արդյունքներով տնտեսումների հաշվին այն վերաձևակերպելու պայմանով։
Նախագածի վերաբերյալ առաջարկում ենք.
	
	

	
	
	NN 4, 5, 6 և 7 հավելվածներում «12010» միջոցառման դասիչը փոխարինել «12011»-ով.
	Առաջարկությունն ընդունվել է։
	NN 4, 5, 6 և 7 հավելվածներում համապատասխան փոփոխություններն կատարվել են․ «12010» միջոցառման դասիչը փոխարինվել է «12011»-ով։

	
	
	- N 3 հավելվածի աղյուսակի «6.5.2» տողում արտացոլված «9,900,000.0» թիվը արտացոլել նաև նույն աղյուսակի «6.5» և «Այլ եկամուտներ» տողերում, «6. Օրենքով և այլ իրավական ակտերով սահմանված պետական բյուջե մուտքագրվող այլ եկամուտներ» և «Այլ եկամուտներ, ընդամենը» տողերի «Ցուցանիշների փոփոխությունը»  համապատասխան վանդակներում, 
	Առաջարկությունն ընդունվել է։
	N 3 հավելվածում  համապատասխան լրացումները կատարվել են։

	
	
	- N 3 հավելվածում նշել աղյուսակի ցուցանիշների չափման միավորը՝ «հազ դրամ»,
	Առաջարկությունն ընդունվել է։
	N 3 հավելվածում  համապատասխան լրացումները կատարվել են։

	
	
	- NN 4, 5, 6 և 7 հավելվածներում նշված միջոցառման անվանումը շարադրել հետևյալ բովանդակությամբ.
«Ռազմական դրությամբ պայմանավորված՝ աջակցություն Ադրբեջանի Հանրապետության վերահսկողության տակ անցած տարածքներում հաշվառված քաղաքացիներին»,
	Առաջարկությունն ընդունվել է։
	NN 4, 5, 6 և 7 հավելվածներում համապատասխան փոփոխությունները կատարվել են։

	
	
	- N 4 հավելվածում նշված միջոցառման նկարագրությունը համապատասանեցնել NN 6 և 7 հավելվածներում նշված բովանդակությանը,
	Առաջարկությունն ընդունվել է։
	NN 4, 6 և 7 հավելվածներում միջոցառման նկարագրության ձևակերպումները համապատասխանեցվել են։

	
	
	- NN 6 և 7 հավելվածներում ճշտել «Շահառուների ընտրության չափանիշներին» և «Արդյունքի չափորոշիչներին» վերաբերող տեքստը:
	Առաջարկությունն ընդունվել է։
	NN 6 և 7 հավելվածներում «Շահառուների ընտրության չափանիշներին» և «Արդյունքի չափորոշիչներին» վերաբերող տեքստում կատարվել են համապատասխան փոփոխությունները։ 

	2․
	Արդարադատության նախարարություն
04․12․2020 թ․ թիվ 01/27.2/27248-2020
	Ի կատարումն Հայաստանի Հանրապետության վարչապետի 2020 թվականի դեկտեմբերի 3-ի թիվ 02/16.8/51367-2020 հանձնարարականի՝ կից ներկայացվում է «Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	
	

	
	
	«Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հարկ ենք համարում ներկայացնել հետևյալ դիտողություններն ու առաջարկությունները.
	
	

	
	
	1. Նախագծի վերնագրում խոսք է գնում Հայաստանի Հանրապետության 2020 թվականի պետական բյուջեում վերաբաշխում կատարելու մասին, մինչդեռ Նախագծի 1-ին կետով առաջարկվում է «Հայաստանի Հանրապետության 2020 թվականի պետական բյուջեի մասին» օրենքում կատարել փոփոխություններ և լրացումներ: Միևնույն ժամանակ, Նախագծին կից ներկայացված հավելվածներով նախատեսվում է «Հայաստանի Հանրապետության 2020 թվականի պետական բյուջեի մասին» օրենքում կատարել վերաբաշխում և փոփոխություններ:
Այս առումով Նախագծի վերնագիրը, Նախագծով առաջարկվող կարգավորումները և Նախագծին կից ներկայացված հավելվածներով նախատեսված իրավակարգավորումները անհրաժեշտ է համապատասխանեցնել միմյանց:
Միևնույն ժամանակ, հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները և նկատի ունենալով Նախագծի 1-ին կետում առաջարկվող կարգավորումը՝ Նախագծի վերնագրում «Հայաստանի Հանրապետության 2020 թվականի պետական բյուջեում» բառերն անհրաժեշտ է փոխարինել «Հայաստանի Հանրապետության 2020 թվականի պետական բյուջեի մասին» օրենքում» բառերով: 
	Առաջարկությունն ընդունվել է։
	Նախագծում համապատասխան փոփոխությունները կատարվել են։

	
	
	2. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ Նախագծի նախաբանում «Հայաստանի Հանրապետության բյուջետային համակարգի մասին», «Հայաստանի Հանրապետության 2020 թվականի պետական բյուջեի մասին» բառերից հետո նշված «Հայաստանի Հանրապետության» բառերն անհրաժեշտ է հանել:
Նույն դիտողությունը վերաբերելի է նաև Նախագծի 1-ին կետում «Հայաստանի Հանրապետության 2020 թվականի պետական բյուջեի մասին» բառերից հետո նշված «Հայաստանի Հանրապետության» բառերին: 
	Առաջարկությունն ընդունվել է ։
	Նախագծի նախաբանում և Նախագծում համապատասխան փոփոխությունները կատարվել են։

	
	
	3. Նախագծի նախաբանում «Հայաստանի Հանրապետության 2020 թվականի պետական բյուջեի մասին» օրենքի 9-րդ հոդվածի 6-րդ մասին արված հղումն անհրաժեշտ է վերանայել՝ նկատի ունենալով այն հանգամանքը, որ նշված օրենքի 9-րդ հոդվածը բաժանված չէ «մասեր» կոչվող համարակալված պարբերությունների: 
	Առաջարկությունն ընդունվել է ։
	Նախագծի նախաբանում և Նախագծում համապատասխան փոփոխությունները կատարվել են։

	
	
	4. Նախագծի 1-ին կետով առաջարկվում է «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման մեջ կատարել փոփոխություններ ու լրացումներ` համաձայն NN 1, 2, 3, 4, 5, 6 և 7 հավելվածների:
Տվյալ պարագայում Նախագծի 1-ին կետում անհրաժեշտ է հստակ նշել թե «Հայաստանի Հանրապետության 2020 թվականի պետական բյուջեի մասին» օրենքի որ դրույթներում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման որ հավելվածներում է նախատեսվում կատարել վերաբաշխում, փոփոխություններ և լրացումներ:  
	Առաջարկությունն ընդունվել է ։
	Նախագծում համապատասխան փոփոխությունները կատարվել են։

	
	
	5. Նախագծի 2-րդ կետում «պաշտոնական հրապարակմանը հաջորդող օրը» բառերն անհրաժեշտ է փոխարինել «պաշտոնական հրապարակմանը հաջորդող օրվանից» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածում ամրագրված կարգավորումները:
	Առաջարկությունն ընդունվել է ։
	Նախագծում համապատասխան փոփոխությունը կատարվել է։



